
De igual xeito ca un trasno falca-
trueiro, existe unha planta na nosa flora
que peca de curiosa e picara. Tratase do
couselo ou Umbelicus rupestris, unha
fermosa espia que permanece a espreita
desde os muros e tellados das nosas
casas e corredoiras.

A sua sabedoria, froito desta privile-
xiada posicion desde a cal observa,
escoita e cala sobre os nosos segredos,
correspondese en cantidade coa beleza
do seu outro nome coloquial: "Embigo
de Venus", que nos oferta unha estupen-
da pista sobre o seu aspecto externo, en
concreto das suas redondeadas e carno-
sas follas cun burato no medio que ase-
mella un embigo. Tamén podemos com-
parar esta forma das follas cunha copa,
de ai o nome de couselo que vén do latin
“calicellus” ou "caliz pequeno”. Estes
dous nomes, ainda sendo os mais cofie-
cidos, non son os unicos polos que colo-
quialmente denominamos esta planta.
Por pucho das paredes, orella de frade,
gorretes, choupelo ou carampelo tamén
entende este amigo dos espazos peque-
nos.

O Umbelicus rupestris é unha espe-
cie perenne da familia das crasulaceas
moi comun en Galiza. Ademais de polas
suas peculiares follas, o couselo
sorpréndenos cunha inflorescencia pri-
maveral e estival en forma de atrevidos
acios verticais compostos por pequenas
flores de ton claro en forma de campa.

O couselo gusta de terreos humidos
e sen cal, aparecendo nun amplo rango
de altitudes: desde o nivel do mar ata os
dous mil metros. Estamos a falar, polo
tanto, dunha planta con aspecto feble,
pero que demostra ser unha verdadeira
“todoterreo”.

Sendo tan comun non € de estrafar
que se lle cofleza unha aplicacion en
proveito das persoas. O beneficio medi-
cinal obtense, sobre todo, das suas
follas. O zume que se extrae delas ¢ moi
abundante pola textura carnosa e, mes-
turado con aceite usabase como reme-
dio vulnerario, é dicir, actuando nas feri-
das como antiinflamatorio e renovador
de tecidos. Outro uso moi eficaz deste
zume € o de remedio para a dor de oido.

Para conseguir
este  efecto
introducese o
liquido no
oido e logo
ponse un
algodon para
tapar o bura-
to. En pouco
tempo produ-
cese un gran-
de alivio da
dor. Para
queimaduras,
grans e feri-
das pequenas,
en vez de

extraer o zume, podese coller pelexo das
follas cunha pinza e colocalo sobre a pel
producindo efectos similares.

Asemade ten un efecto diurético,
axudando a provocar os ourifios. Para
iso, tense que obter o zume tanto das
follas como dos talos e coalo posterior-
mente. En xaxun tomarase unha culle-
rada sopeira xunto cun vaso de auga
con gas. Outro uso que se queda no
anecddtico é a recomendacion do seu
consumo co fin de procrear fillos varéns,
segundo opinaba Hipocrates.

Pero nas follas non s6 podemos ver
propiedades sanadoras, senon tamén,
segundo alguns un agradabel manxar.
Non € un clasico da nosa gastronomia,
pero o couselo pddese atopar en sofisti-
cadas ensaladas de cocifia vangardista.
As suas tenras follas alifadas con acei-
te, zume de limon e alfabaca, non sé son
comestibeis sendn tamén saborosas.
Recoméndase elixir os exemplares mais
pequenos que seran 0s mais tenros.

No mato do camifio & escola, entre
as pedras da corte das vacas, por tras da
casa onde case non da o sol, no groso
tronco do carballo vello, por entre as
tellas da casa da avoa... Ali onde pouses
o ollar aparece, este que foi compafieiro
de xogos dos nenos e nenas galegas. Na
imaxinacion dos pequenos as follas eran
moedas para mercar nas tendas, ante-
nas parabodlicas, ventosas... e coas flores
xa secas "cocifiabanse” deliciosos pratos
de arroz para o xantar das bonecas.

